
de Petronio, che pe tutte li sfuorge, e bellizze de Laura Bolognese? non voglio dicere mò de Sardanapallo, e de tante autre, che vozero puro provare tanta nobeletate, e grannezza de vaiasseiare, ca sarria lo conto del l’Huorco; vasta dicere ca chiu priesto se poteriano contare à uno à uno tutte li vuroccole, che se magnano la Quaraiesema à Napole, tutte le cetrangola, che se spremmeno tutte le zeppole, che sguigliano, e tutte le ranonchie de lo lago d’Agnano, che dicere la manco parte delle lloro grannizze, e bellezzetudene cose; e io mo che me songo puosto à chisto ballo de poetare sopra de chelle, haggio granne paura de fare lo sauto d'Icaro, perche me voglio nzeccare allo caudo sole de tante bellezze, co le ascelle mpiccecate co la cera; ma non haggio raggione de dobetare, perche se Icaro cascatte à maro, non comportaranno le piatose Vaiasselle meie, ch’io puro me ne venga rociolianno nterra pe l'ammore llo-

